
				এই পাতাটির মুদ্রণ সংশোধন করা প্রয়োজন। 
যদি কৰ্ম্মের দ্বারা পরিপূর্ণ করে দিতে পারতুম তাহলেই ভাল হত কিন্তু অন্তত তাতে পত্রপুটে ফুলের মত একটি করে গান সাজিয়ে আমার জীবনের নদীর ঘাটে সেই সমুদ্রের উদ্দেশে ভাসিয়ে দিয়েও মুখ আছে। শীঘ্রই এগুলো ছাপতে দেব— বোধ হয় তুমি ইংলণ্ডে থাকতে থাকতেই পাবে। কিন্তু সেখানকার কৰ্ম্ম-কোলাহলের মধ্যে আমাদের ভারতবর্ষের নির্জন দেবালয়ের এই গানগুলি ঠিক সুরে বাজবে কি না জানি নে— এর আনন্দ এবং বিষাদ এবং শান্তি সেখানে কি রকম শোনাবে ?
মহারাজের সঙ্গে দেখা করে এলুম— তাকে তোমার চিঠি শোনালুম— তিনি ভারি খুসি হলেন । আচ্ছা, তুমি এদেশে থেকেই যদি কাজ করতে চাও তোমাকে কি আমরা সকলে মিলে স্বাধীন করে দিতে পারি নে ? কাজ করে তুমি সামান্ত যে টাকাটা পাও সেটা যদি আমরা পূরিয়ে দিতে না পারি তা হলে আমাদের ধিক্ । কিন্তু তুমি সাহস করে এ প্রস্তাব কি গ্রহণ করবে ? পায়ে বন্ধন জড়িয়ে পদে পদে লাঞ্ছনা সহ করে তুমি কাজ করতে পারবে কেন ? আমরা তোমাকে মুক্তি দিতে ইচ্ছা করি— সেটা সাধন করা আমাদের পক্ষে যে দুরূহ হবে তা আমি মনে করি নে। তুমি কি বল ?
অনেক দিন বিরহী অাছি— শিলাইদহের নীড়টির জন্তে প্রাণ র্কাদচে । ৫ই অগ্রহায়ণ ১৩০৭
তোমার স্ত্রীরবীন্দ্রনাথ ঠাকুর

